
費宏李時諭曰鋐九卿之長被論如此何顏立朝且又不

肯自陳如國體何二臣遂以上意諷鋐鋐始引疾賜還乃

出翀等䟽責諸臣

十月禮部尙書汪若水奉命祭吿祖陵因獻　祖陵頌十

章錄平遼陽廣寧功陞曾銑爲大理寺丞

十二月延津民李拱臣以女入侍○河南廵撫𥳑霄上言

田旣丈量則貧民有粮無地者得以免○河道都御史劉

天和條議治河事宜

　〈一四州祖陵欲築隄圍繞恐陵前湖河之水又將遏抑北侵乞命欽天監官相度定議取自　聖裁一壽春王〉

　〈園寢請于四而名百餘丈外坯築土堤砌以石基但地脉或有所妨而石科不能猝辨一近年黃河入運道僅〉

　〈利濟思臺南至徐沛二百里白魚臺北至濟寧臨清五百壆問俱賴汶水渚泉泉利宜大加䟽濬俾諸水悉入〉

　〈漕河一南旺周遭湖隄巳築成百餘里舊議砌石以禦横流今黃河南徙汶泉水漸檯堤巳高厚母客更議一〉

　〈淮安清河口板閘迤西漸淺河道倂工䟽濬築爲隄岸一新庄清江等閒如濟寧閘例以時啟開一書議祥符〉

　〈之盤石口蘭陰之鈏瓦廂考城之蔡家日各築月隄竊議黃河當防者惟非岸爲重當擇其去河最遠之大隄〉

　〈及去河稍遠之中隄各一道修補接築使北岸七八百里閒縣絡高厚則前勘應葉各隄舉在其中可省勞費〉

　〈工部覆其議爲當　上從之天和尋以河工完改兵部而西陵建問築隄砌橋則都御史王果張景魏有本先〉

　〈後董兵事三十二年吿成〉

丙申〈嘉靖十五年〉

正月初鑄審錄關防十五夥給恤刑官○詔復彭澤官秩

優加卹典○三邊總制唐龍請勑甘肅守臣積芻粮閱兵

--

馬立重賞募勇敢令人分番海上密探進兵之路與住牧

之所戒諭屬夷勿與通謀搆之爲閒諜布之爲聲援伺虜

閒隙爲兵進止則河西腹心之疾可巳從之○廖道南言

九廟肇成謹譔禋頌上獻命付史舘

三月　上駐天壽山行殿召郭勛夏言諭日適過沙河一

帶居民鮮少田地荒落　皇陵在此要人守護卿等如何

處之時曰昔丘濬曾議京師當設四輔以臨清爲南昌平

爲北分薊州保定爲東西各屯兵一二萬以護京師今若

于昌平添設一總兵南護京師北護陵寢增設軍馬自然

軍民稠密　上令勘議以聞

四月　上謁七陵違遣成國公朱鳳祭孝陵英國公張溶

祭顯陵○行大禘禮　上親詣長陵獻陵景陵閱視語郭

勛等日景陵規制獨小又多損壞其於我　宣宗皇帝功

德之大殊爲弗稱當重建宮殿增崇基搆以隆追報

　〈吳瑞登曰宣宗在位眞守成令主也優禮大臣撫綏黎庶其文辭之工則潤節典章給藻詩賦其威武之奮則〉

　〈廓清黠虜擒服兇殘漢之宣帝唐之宣宗有不能彷彿其舊一者而陵寢獨不䄔其功德是必生時于營建等〉

　〈務受惜財力如文啼治霸陵令用瓦器之類故若此其卑狹而且易于損壞耳此正見其爲仁士也然在　宣〉

　〈帝自爲則可至後王追報之意則猶歉然自以爲不稱者我　世宗重建而增崇之表揚功烈葢孝思懇至矣〉

癸丑　駕還京○詔求紅黃玉以禮神○端陽節晏百官

奉天殿賜勛時言艾乕牙扇等物頃之上遊龍舟命勛等

